
ಮನೆಯಲ್ಲಿ ಅಣ್ಣನ ಕಾಗದ ವಿಶಾಲಾಕ್ಷಿಗಾಗಿ ಕಾದಿತ್ತು.
“ಬೇಗನೆ ಬರಬಾರದಾಗಿತ್ತೇನೇ ಸ್ವಲ್ಪ ? ಎಷ್ಟೊಂದು ತಡಮಾಡಿದೆಯೇ? ಎಂದು ನಾಗಮ್ಮ ಗೊಣಗಿದರು.
- “ಗಿರಿಜಾಬಾಯಿಾನ ನೋಡೋಕೆ ಹೋಗಿದ್ದೆ, ಅವರಿಗೆ ಜ್ವರ ಬಂದಿತ್ತು.” ಎಂದಳು ವಿಶಾಲಾಕ್ಷಿ
“ಹಾಗೇನು ? “ಈಗ ಸ್ವಲ್ಪ ವಾಸಿ.”
“ನೋಡು, , ರಾಜೂ ಕಾಗದ ಬಂದಿದೆ. ಪೋನೋನು ಸಾಯಂ - ಕಾಲ ತಂದೊಟ್ಟ. ಅದೇನೇನೋ ಬರೆದಿದಾನೆ, ಸರಿಯಾಗಿ ಓದಿ ಕೂಡಾ |
ಹೇಳವಲ್ಲ ಚಂದ್ರು.”.
ಕಳವಳ, ದುಗುಡ, ಅವಸರ...ಎಲ್ಲವೂ ತುಂಬಿದ್ದ ಧ್ವನಿ, ವಿಶಾಲಾಕ್ಷಿಗೂ ತುಸು ಗಾಬರಿಯಾಯಿತು.
- “ಚಂದ್ರ ಎಲ್ಲಿ ?” - “ಇದೇ ಈಗ ಇಬ್ಬರೂ ಹೋದರು. ಕತ್ತಲಾಯ್ತು, ಹೋಗಬೇಡೋಅಂದೆ. ನನ್ನ ಮಾತು ಯಾರು ಕೇಳ್ತಾರೆ ?”...
`ಉಟ್ಟಿದ್ದ ಸೀರೆಯಲ್ಲೇ ಕುಳಿತು, ಕಾಗದವನ್ನು ವಿಶಾಲಾಕ್ಷಿ ಕೈಗೆತ್ತಿ ಕೊಂಡಳು."
ಮೊದಲು ಮನಸಿನಲ್ಲೇ ಪಠನ, ಬೇಗಬೇಗನೆ.

